
HYRJE 

Ky raport është realizuar nga shoqata “Together for Life” në kuadër të projektit “Transparenca dhe
llogaridhënia në sektorin e shëndetësisë në Shqipëri”, mbështetur nga NED – National 
Endowement for Democracy dhe synon të paraqesë një pamje të përgjithshme të shpenzimeve 
publike të bëra në sektorin e shëndetësisë dhe mbrojtjes sociale gjatë vitit 2023. Ai analizon 
shpenzimet e kryera (faktike) për vitin 2023 sipas zërave të shpenzimeve dhe produkteve/ 
projekteve të investimeve publike krahasuar me planifikimin fillestar dhe atë të rishikuar të 
buxhetit të Ministrisë së Shëndetësisë dhe Mbrojtjes Sociale. Raporti synon të analizojë devijancat 
nga plani dhe arsyet e tyre për çdo program buxhetor nën administrimin e kësaj ministrie. 
Meqenëse Ministria e Shëndetësisë dhe Mbrojtjes Sociale menaxhon dy fusha të rëndësishme të 
politikave, konkretisht fushën e shëndetësisë dhe fushën e mbrojtjes sociale, një fokus i veçantë 
në këtë raport do t’i kushtohet edhe analizës së këtyre fushave më vete në terma financiare dhe 
terma përfituesish.  
 
 

TË DHËNAT DHE KUFIZIMET 

 
Të dhënat për hartimin e këtij raporti janë marrë nga faqja zyrtare e Ministrisë së Shëndetësisë dhe 
Mbrojtjes Sociale si dhe nga faqja zyrtare e Ministrisë së Financave. Për shkak se ende nuk është 
finalizuar dhe publikuar buxheti faktik për vitin 2023 nga Ministria e Financave për disa tregues 
makroekonomikë sikurse është Produkti i Brendshëm Bruto dhe shpenzimet e përgjithshme 
publike të dhënat e marrë nuk përbëjnë shifrat finale faktike por projektsione të pritshme të 
publikuara nga MF. Të dhënat e publikuara nga MSHMS dhe MF mbi monitorimin e buxhetit të 
Shëndetësisë dhe Mbrojtjes Sociale rezultojnë të kufizuara duke vështirësuar analizën e 
performancës së shpenzimeve dhe produkteve të realizuara në këtë sektor gjatë vitit 2023. 

BUXHETI I MINISTRISË SË SHËNDETËSISË DHE
MBROJTJES SOCIALE, NJË KRAHASIM NË VITE 

Buxheti i Ministrisë së Shëndetësisë dhe Mbrojtjes Sociale për vitin 2023 në total, sipas planit 
fillestar, planit me ndryshime  dhe faktit në nivel programi buxhetor paraqitet në tabelën e 
mëposhtme. 
 
Tabela 1: Buxheti MSHMS dhe Fakti 2023  
                                                                                                                           Në milionë/lekë 

Buxheti i MSHMS 
sipas Programeve 

Buxhetore 

Shpenzimet 
Faktike 2022 

Plani 
Fillestar 

2023 

Plani i 
Rishikuar 
për vitin 

2023 

Devijanca 
plani i 

rishikuar vs 
plan fillestar 

Shpenzimet 
Faktike 2023 

Devijancat 
plan i 

rishikuar-
fakt 2023 

Realizimi 
faktik ne 
% ndaj 
planit 

Planifikimi, 
Menaxhimi dhe 
Administrimi 
(01110) 

446.2 376.5 353.0 -23.5 313.3 39.8 88.7% 

Shërbimet e Kujdesit 
Parësor (07220) 

7,696.4 8,365.3 6,950.4 -1,414.9 6,957.7 -7.3 100.1% 

Shërbimet e Kujdesit 
Dytësor (07330) 

33,465.2 34,489.9 34,526.1 36.2 33,951.0 575.2 98.3% 

Shërbimet e 
Shëndetit Publik 
(07450) 

4,870.0 4,187.8 3,698.8 -489.0 3,673.3 25.5 99.3% 

Përkujdesi Social 
(10430) 

29,485.9 29,589.8 30,685.9 1,096.1 30,187.0 498.9 98.4% 

Rehabilitimi  i te 
Përndjekurve Politik 
(01190) 

1,027.2 1,036.5 1,138.2 101.7 1,135.0 3.2 99.7% 

Shërbimi Kombëtar i 
Urgjencës (07460) 

232.9 0.0 0.0 0.0 0.0 0.0 0.0% 

  
77,223.8 78,045.7 77,352.4 -693.4 76,217.2 1,135.2 99% 

* Burimi: Raportet e Monitorimit të Ministrisë së Financave dhe Ministrisë së Shëndetësisë  
dhe Mbrojtjes Sociale, 2023 

 
Sikurse shihet nga tabela, buxheti fillestar i alokuar për vitin 2023 për Ministrinë e Shëndetësisë 
dhe Mbrojtjes Sociale është në masën 78.04 miliardë lekë. Peshën më të lartë të buxhetit e kanë 3 
programe buxhetore, konkretisht programi “Shërbimet të Kujdesit Shëndetësor Parësor”,
“Shërbime të Kujdesit Shëndetësor Dytësor” dhe programi “Përkujdesja Sociale”.  
 
Plani i rishikuar buxhetor gjatë vitit 2023 rezulton në masën 77.35 miliardë lekë ose gati 693.4 
milionë lekë më pak krahasuar me buxhetin fillestar. Devijancat më larta të planit buxhetor 
krahasuar me alokimet fillestare rezultojnë me pakësimin në masën 1.4 miliardë lekë në programin 

buxhetor “Shërbimet të Kujdesit Parësor” dhe pakësim në masën 489 milionë lekë në programin
buxhetor “Shërbime të Shëndetit Publik”. Ndërkohë, është shtuar me 1.09 miliardë lekë
programi buxhetor “Përkujdesi Social”, duke rezultuar në një zhvendosje të burimeve financiare
nga politikat shëndetësore në ato të mbrojtjes sociale. 
 
 
Figura 1: Devijanca e shpenzimeve sipas programeve kryesore 

Burimi: Raportet e Monitorimit të Ministrisë së Financave dhe Ministrisë së Shëndetësisë  
dhe Mbrojtjes Sociale, 2023 

Sa i përket devijancave të planit të rishikuar me faktin, ato rezultojnë të larta me rreth 1.2 
miliardë lekë ose 1.5% e totalit të buxhetit të rishikuar. Në total buxheti i Ministrisë së 
Shëndetësisë dhe Mbrojtjes Sociale rezulton i realizuar me 99%, krahasuar me buxhetin e 
rishikuar për vitin 2023. Konkludojmë që: 
 
 Devijanca mes planit fillestar me atë të rishikuar gjatë vitit nuk janë të larta, duke dëshmuar 

përmirësim në planifikim buxhetor krahasuar kjo dhe me rezultatet e monitorimit të një viti 
më parë. Nga ana tjetër, raporti i monitorimit të MSHMS ka shënuar përmirësim në drejtim 
të transparencës dhe llogaridhënies së ndryshimeve buxhetore, duke parashtruar të gjitha 
lëvizjet e bëra gjatë vitit të planit buxhetor dhe arsyet kryesore përse janë kryer ato. 
 

 Ndërkohë devijancat mes planit të rishikuar dhe realizimit faktik rezultojnë më të larta, 
krahasuar me një vit më parë, në masën gati 1.5% ndaj totalit të buxhetit të rishikuar. Arsyet 
konkrete të këtij niveli realizimi nuk përmenden dhe analizohen qartazi në raportin e 
monitorimit të publikuar nga MSHMS.  

Nëse analizojmë shpenzimet për MSHMS sipas natyrës ekonomike të shpenzimeve, do të 
shohim shpërndarjen sipas grafikut të më poshtë:  

 
 

Figura 2: Shpërndarja e buxhetit plan dhe fakt të MSHMS sipas artikujve ekonomike 
 

Plani i rishikuar MSHMS 2023 

Shpenzimet faktike MSHMS 2023 

Burimi: Ministria e Shëndetësisë dhe Mbrojtjes Sociale 2023 

 
Shpërndarja e shpenzimeve buxhetore sipas artikujve buxhetorë dëshmon që 48% e buxhetit të 
MSHMS planifikohet në artikullin 604 “Transferta të brendshme” dhe 40% e tij planifikohet në
artikullin 606 “Transferta me Individët”. I njëjti raport ruhet dhe me shpenzimet faktike me një
luhatje të vogël me 0.1 pikë përqindje krahasuar me planin e rishikuar për vitin 2023. Ndërkohë, 
nëse do të analizojmë historikun e shpenzimeve buxhetore faktike në vite për Ministrinë e 
Shëndetësisë dhe Mbrojtjes Sociale vërejmë se buxheti i Shëndetësisë dhe Mbrojtjes Sociale në 
vlerë nominale ka ardhur në rritje nga viti 2017 deri në vitin 2021. Ndërkohë, në vitet 2022 dhe në 
vitin 2023 shpenzime buxhetore faktike kanë tendencë rënëse. 
 
Tabela 1: Buxheti i shëndetësisë në përqindje ndaj SHPP dhe PBB 

Burimi: Ministria e Financave dhe Ministria e Shëndetësisë dhe Mbrojtjes Sociale 
 
 
 

       Në milionë lekë 

Buxheti i MSHMS 2017 2018 2019 2020 2021 2022 2023 
Fakti 55,395 57,958 61,173 67,812 78,360 77,224 76,217 

Ne % ndaj PBB 3.6% 3.5% 3.6% 4.1% 4.2% 3.6% 3.3% 
Ne % ndaj 

Shpenzimeve te 
Pergjithshme Publike 

12.0% 12.2% 12.4% 12.6% 13.2% 11.9% 11.3% 

Kjo rënie në vlerë nominale përkthehet dhe në rënien e buxhetit të shëndetësisë dhe 
mbrojtjes sociale në përqindje ndaj PBB në nivelin më të ulët prej 2017, duke rezultuar në 3.3% 
ndaj PBB. Në raport me shpenzimet e përgjithshme publike, buxheti i shëndetësisë dhe 
mbrojtjes sociale bie në nivelin prej 11.3%.  
 
Ajo që vihet re nga trendi i shpenzimeve të buxhetit për shëndetësinë dhe mbrojtjen sociale është 
reduktimi i fondeve publike të alokuara për këtë fushë. Pjesërisht ky trend rënës shpjegohet nga 
fakti që projeksioni i PBB nominale për vitin 2023 është mbështetur në shifrat paraprake të 
publikuara nga Ministria përgjegjëse për financat. Pavarësisht kësaj, ulja me gati 1 pikë përqindje 
të shpenzimeve të fushës së shëndetësisë dhe mbrojtjes sociale dëshmon që prioritetet e qeverisë 
janë zhvendosur në fusha të tjera.  
 
Nëse do të analizojmë vetëm sektorin e shëndetësisë1, shpenzimet në përqindje ndaj PBB në vite 
luhaten në intervalin 2.8%-3.4%, me një mesatare prej 3.1% të PBB. Ndërkohë shpenzimet e 
shëndetësisë ndaj shpenzimeve të përgjithshme publike përgjatë periudhës 2017-2022 rezultojnë 
në masën 10%. Në këtë mesatare është përjashtuar viti 2021 i cili rezulton me shpenzime të larta 
(one off) për shkak të menaxhimit të situatës pandemike të shkaktuar në vend nga virusi SARS 
COV 2. 

 
Tabela 2: Shpenzimet funksionale për shëndetësinë në vite  

 2017 2018 2019 2020 2021 2022 2023 

Shpenzimet funksionale  
Shëndetësi (në milionë lekë) 

45,352 49,004 51,182 51,590 63,620 65,501 64,697 

Shpenzimet e shëndetësisë  
ndaj PBB 

2.9% 3.0% 3.0% 3.1% 3.4% 3.1% 2.8% 

Shpenzimet e shëndetësisë  
ndaj SHPP 

9.8% 10.3% 10.4% 9.6% 10.7% 10.1% 9.6% 

PBB  
Nominale (në milionë lekë) 

1,550,645 1,636,731 1,691,903 1,647,431 1,856,172 2,138,339 2,311,6722 

Shpenzimet e Përgjithshme 
 Publike (në milionë lekë)  

461,410 476,147 491,897 536,279 595,115 651,015 674,677 

Burimi: Ministria e Financave  dhe Ministria e Shëndetësisë dhe Mbrojtjes Sociale 

 
Shpenzimet faktike në vite sipas programeve kryesore buxhetore të MSHMS paraqiten në grafikun 
e mëposhtëm. Ajo që vihet re është trendi në rënie i shpenzimeve për kujdesin parësor kombinuar 
me trendin në rritje të shpenzimeve për dytësor. Sa i përket shpenzimeve të lidhur me mbrojtjen 

                                                        
1 Sektori i shëndetësisë përfshin shpenzimet vetëm për fushën e shëndetësisë përfshirë dhe të ardhurat e siguruara nga pagesa e 
sigurimeve shëndetësore FDSKSH 
2 Projeksioni i PBB nominale është shifër paraprake për vitin 2023. 

sociale konstatohet që ruhet një trend normal përgjatë kohë me mesatarisht 38.5% të buxhetit total 
të MSHMS. 
 

Figura 1: Shpenzimet faktike në vit 

Burimi: Ministria e Financave  dhe Ministria e Shëndetësisë dhe Mbrojtjes Sociale 
 

Krahasuar me Rajonin, shpenzimet në sektorin e shëndetësisë për Shqipërinë në raport me 
shpenzimet e përgjithshme publike rezultojnë më të ulëtat me mesatarisht 10.1% përgjatë 
periudhës 2016-2021, ndërkohë që kryeson listën e vendeve të rajonit me shpenzimet më të larta 
për shëndetësinë Mali i Zi.  

Figura 2: Shpenzimet e shëndetësisë ndaj SHPP për rajonin 

Burimi: WHO database 2023 dhe Ministria e Shëndetësisë dhe Mbrojtjes Sociale 

 
Ndërkohë, referuar treguesit tjetër të shpenzimeve të shëndetësisë në raport me produktin e 
brendshëm bruto (GDP), Shqipëria vijon të mbetet e fundit në rajon me një nivel mesatar prej 
rreth 3% ndaj PBB. Vendet e tjera të rajonit kanë një nivel të lartë të shpenzimeve të 
shëndetësisë në raport me PBB duke arritur në nivel mbi 5.5% e PBB. 
 

Figura 3: Shpenzimet e shëndetësisë ndaj PBB për rajonin 

 
Burimi: WHO database 20233 

                                                        
3  Të dhënat e shpenzimeve të shëndetësisë në raport me PBB në databazën e World Health për Shqipërinë rezultojnë më të ulëta 

se të dhënat e raportuara nga MSHMS dhe MF po për këtë tregues në raportet e tyre zyrtare. 

Ky nivel financimi nga qeveria për shëndetësinë përkthehet dhe në pagesat të larta nga xhepi 
të qytetarëve shqiptarë të cilat sikurse raportohen në të dhënat zyrtare, rezultojnë më të 
larta në rajon me një nivel prej 59.7% për vitin 2021.   

 
Figura 4: Pagesa nga xhepi në raport me shpenzimet e shëndetësisë në rajon 

                                                           Burimi: WHO database 2023 

 

Në përfundim, vërejmë se pavarësisht rritjes së buxhetit në vlerë nominale në vite, shëndetësia në 
Shqipëri vijon të mbetet prapa krahasuar me rajonin, gjë që dëshmohet nga pesha e vogël që kanë 
shpenzimet e shëndetësisë në shpenzimet e përgjithshme publike dhe në Produktin e Brendshëm 
Bruto. Qytetarët shqiptarë detyrohen të paguajnë shuma të larta nga të ardhurat e tyre vetjake për 
të zgjidhur problemet e tyre shëndetësore jashtë mbulimit që ofrojnë skemat shëndetësore dhe 
slloganeve të shëndetësisë falas. 

Monitorimi i Buxhetit të MSHMS, sipas programeve
buxhetore 

Ministria e Shëndetësisë dhe Mbrojtjes Sociale për vitin 2023, administroi dhe menaxhoi fondet 
publike sipas shtatë programeve të miratuara, si vijon: 

 

1. Planifikim Menaxhim Administrimi   

2. Shërbime të Kujdesit Shëndetësor Parësor   

3. Shërbime të Kujdesit Shëndetësor Dytësor  

4. Shërbime të Shëndetit Publik 

6. Përkujdesi Social 

7. Rehabilitimi i të Përndjekurve Politikë 

 

Programi “Planifikim, Menaxhim dhe Administrim” 

Ky program harton dhe monitoron politika kombëtare ndërsektoriale në fushën e shëndetësisë dhe 
mbrojtjes sociale. 

 
Qëllim i Politikës së këtij programi është “Sigurimi i një kujdesi shëndetësor dhe mbrojtjes sociale 
sipas standardeve te BE”. Realizimi i këtij qëllimi do të përmbushet përmes objektivit kryesor e 
konkretisht: 

 
1. Arritja 100% e angazhimeve kombëtare dhe ndërkombëtare; 
2. Plotësimi 100% i angazhimeve ligjore në fushën e shëndetësisë sipas matricës së projekt-

akteve për vitin 2023;  
 

Realizimi i shpenzimeve për këtë program për vitin 2023 paraqitet në tabelën e mëposhtme: 
 

 

Tabela 3: Realizimi i shpenzimeve për vitin 2023     Në lekë 

Programi "Planifikim, Menaxhim dhe 
Administrim" 

01110 

Plani 
Fillestar 
 Vjetor  

Viti 2023 

Plani Vjetor 
 i Rishikuar 
 Viti 2023 

Ndryshimi 
i planit 
vjetor 

Fakti 2023 
Diferenca 
Plan-Fakt 

% e 
realizimit 

600 Paga 163,100,000 183,242,000 20,142,000 182,400,272 841,728 100% 

601 Sigurime Shoqërore 27,567,000 30,067,000 2,500,000 28,615,555 1,451,445 95% 

602 Mallra dhe Shërbime të Tjera 153,633,000 106,633,000 
-

47,000,000 
81,617,230 25,015,770 77% 

604 Transferta Korente të Brendshme 0 0 0 0 0 0% 

605 Transferta Korente të Huaja 0 14,200,000 14,200,000 5,938,084 8,261,916 0% 

606 Trans per Buxh. Fam. & Individ 14,200,000 1,680,000 
-

12,520,000 
1,152,544 527,456 69% 

  Nëntotali Shpenzime Korente 358,500,000 335,822,000 
-

22,678,000 
299,723,685 36,098,315 89% 

230 Kapitale të Patrupëzuara 0 0 0 0 0 0% 

231 Kapitale të Trupëzuara 18,000,000 17,200,000 -800,000 13,537,417 3,662,583 79% 

  
Nëntotali Shpenzime Kapitale me 
financim të brendshëm 

18,000,000 17,200,000 -800,000 13,537,417 3,662,583 79% 

230 Kapitale të Patrupëzuara 0 0 0 0 0 0% 

231 Kapitale të Trupëzuara 0 0 0 0 0 0% 

  
Nëntotali Shpenzime Kapitale me 
financim të huaj 

0 0 0 0 0 0% 

  Nëntotali i Shpenzimeve Kapitale 18,000,000 17,200,000 -800,000 13,537,417 3,662,583 79% 

  
Totali i Shpenzimeve Buxhetore të 
Programit 

376,500,000 353,022,000 
-

23,478,000 
313,261,102 39,760,898 89% 

 
 

Në këtë program konstatohet një rishikim në rritje i planit të buxhetit krahasuar me fillestarin për 
pjesën e shpenzimeve të personelit në masën 22.6 milionë lekë e cila lidhet me zbatimin e politikës 
së nisur të qeverisë për rritjen e pagave për administratën publike. Fondet e rritura janë alokuar në 
buxhetin e programit nëpërmjet përdorimit të Fondit Rezervë të Këshillit të Ministrave. Ndërkohë 
që vihet re që pjesa tjetër e shpenzimeve korrente dhe atyre kapitale janë rishikuar në rënie 
krahasuar më planifikimin fillestar të tavaneve të programit.  
 
Në raportin zyrtar të publikuar nga MSHMS mungon një analizë e detajuar e arsyes së rishikimit 
të buxhetit për këtë program për të analizuar më tej edhe përdorimin e fondit buxhetor të rishikuar 
për program. Referuar krahasimit të planit të rishikuar me faktin rezulton që realizimi i programit 
për shpenzimet korrente dhe për shpenzimet kapitale rezulton në masën 89%. Performancë 
të kënaqshme të shpenzimeve kanë shpenzimet korrente ndërkohë që shpenzimet kapitale 
janë realizuar në masën 79%. Programi paraqitet i qëndrueshëm në aspektin e planifikimit 
buxhetor të produkteve dhe realizimit të tyre. Produktet e programit janë të qëndrueshme që do të 
thotë janë përputhje me produktet e krijuara nga MSHMS në dokumentin buxhetor afatmesëm 
2023-2025 dhe gjatë vitit 2023 nuk janë prezantuar produkte të reja. Vijon zbatimi i politikave të 
nisura të programit dhe në vitet e mëparshme pa ndryshime thelbësore. 
 
Më poshtë paraqitet performanca e produkteve të këtij programi në vlerë sasiore dhe në vlerë 
financiare (lekë) për vitin 2023: 

Tabela 4: Performanca e produkteve  

Kodi i 
Produ

ktit 

Emërtimi 
i 

Produktit 

Njësia  
matëse  

Sasia 
fillestare 

Plani 
Fillestar 

Sasia e 
rishikua
r 

Plani i 
rishik
uar 

Sasia 
faktike 

Shpenzime 
Faktike 

Deviacioni i Kostos për Njësi 

13=(12)
-(3) 

14=(12)
-(6) 

15=(12)-
(9) 

91301
AA 

Akte ligjore 
e nënligjore 
të miratuara 

Numër 
aktesh 

50 
358,500,0

00 
50 

335,82
2,000 

33 299,723,685 -545,409 
1,912,53

6 
2,366,096 

18BA3
01 

Pajisje 
kompiuteri
ke (13-
01110) 

Sasi 
pajisjesh 

250 
15,000,00

0 
250 

12,500,
000 

220 9,119,640   -18,547 -8,547 

18BA3
03 

F.V Pajisje 
kondicioni
mi per 
aparatin e 
MSHMS 

Numër 
pajisjesh 

0 0 1 
500,00

0 
1 455,280     -44,720 

M1336
96 

Kosto 
Lokale  per 
PIU-n 
(njesia e 
zbatimit te 
projekteve
te huaja) 

Numër 
projekt 

1 3,000,000 1 
4,200,0

00 
1 3,962,497 

2,962,63
1 

962,497 -237,503 

  TOTAL     
376,500,0

00 
  

353,02
2,000 

  313,261,102       

Produktet e 
realizuara nga 
përdorimi i të 

ardhurave jashtë 
limitit (Nga kapitulli 

06) 

                    

91301
AA 

Akte ligjore 
e nënligjore 
të miratuara 

Numër 
aktesh 

  0   0   2,082,365       

T Total     0   0   2,082,365       

 
 

Produkti “Akte Ligjore dhe nënligjore të miratuara” përbën produktin kryesor të këtij 
programi në të cilin janë shpenzuar të gjitha fondet e alokuara për shpenzimet korrente. Në terma 
sasiorë ishin planifikuar 50 akte të reja për t’u përgatitur nga stafi i këtij programi dhe janë realizuar
33 prej tyre ose 66% e planit.  

 
Realizimi i planit në terma financiarë rezulton i kënaqshëm, ndërkohë që në terma sasiorë 
rezulton i ulët. Në raportin e publikuar të monitorimit të MSHMS nuk gjenden informacion 
dhe as arsye mbi performancën e dobët sasiore të këtij produkti. 
 
Sa i përket shpenzimeve kapitale të programit, konstatojmë që ato planifikohen për: 

 Projektin “Pajisje kompjuterike”,  

 “Furnizim dhe Vendosje pajisje kondicionimi për aparatin e MSHMS” dhe; 

 “Kosto Lokale për PIU-n”.  

Projekti “Pajisje kompjuterike” paraqet realizim të mirë në terma sasiorë në masën 88%, 
ndërkohë që terma financiarë realizimi rezulton në masën 73%.  
Projekti “Furnizim dhe Vendosje pajisje kondicionimi për aparatin e MSHMS” nuk ka qënë 
planifikuar në fillim të vitit, por nëpërmjet rialokimeve është financuar gjatë vitit. Realizimi i 
tij rezulton i kënaqshëm në terma sasiorë dhe financiarë. 
 
Projekti “Kosto Lokale për PIU-n”, është rishikuar gjatë vitit në rritje nga 3 milionë lekë në 
masën 4.2 milionë lekë duke u rritur në neto me 1.2 milionë lekë. Pavarësisht kësaj, ky projekt 
nuk përbën shpenzime të paguara për një produkt konkret me natyrë projekti por janë 
shpenzimet të bëra të lidhura me angazhimin e palës shqiptare në kuadër të një projekti me 
financim të huaj. Në këtë program nuk gjejmë planifikim të projektit me financim të huaj me 
të cilin mund të lidhim këtë shpenzim, prandaj rezulton e paqartë pagesa e njësisë zbatuese të 
projektit nga ky program. Në raportin e monitorimit të MSHMS për vitin 2023 nuk ka 
informacion dhe as analizë për investimet e këtij programi. 

Programi “Shërbime të Kujdesit Shëndetësor Parësor ” 

Kujdesi shëndetësor parësor ofrohet përmes një rrjeti ekstensiv të përbërë nga qendra shëndetësore 
urbane dhe rurale si dhe nga ambulanca fshatrash. Ky program ofron shërbimet e kujdesit mjekësor 
bazë si dhe një paketë programesh parandaluese. 

 
Qëllimi i këtij programi buxhetor është “Mbulimi universal i nevojave të popullatës për kujdes 
mjekësor parësor”. Ky program e realizon qëllimin e tij buxhetor përmes objektivave të 
mëposhtëm: 

 
1. Përmirësimi i shërbimeve parandaluese dhe të diagnostikimit të hershëm të sëmundjeve. 

2. Plotësim i qendrave shëndetësore në masën 90% me infrastrukturën e nevojshme për 
funksionimin e sistemit të informacionit. 

 
Realizimi i shpenzimeve për këtë program për vitin 2023 në lekë paraqitet në tabelën e 
mëposhtme: 
 
 

Tabela 5: Realizimi i shpenzimeve për vitin 2023     Në lekë 

Programi "Shërbime të 
Kujdesit Shëndetësor 

Parësor" 07220 

Plani 
Fillestar 
 Vjetor  

Viti 2023 

Plani Vjetor 
 i Rishikuar 
 Viti 2023 

Ndryshimi i 
planit vjetor 

Fakti 2023 
Diferenca 
Plan-Fakt 

% e 
realizimit 

600 Paga 71,845,000 74,845,000 3,000,000 72,503,836 2,341,164 97% 

601 Sigurime Shoqërore 12,081,000 12,481,000 400,000 11,925,091 555,909 96% 

602 
Mallra dhe Shërbime 
të Tjera 

34,007,000 43,007,000 9,000,000 42,115,543 891,457 98% 

603 Subvencione 0 0   0     

604 
Transferta Korente të 
Brendshme 

7,738,000,000 6,414,000,000 
-

1,324,000,000 
6,414,000,000 0 100% 

605 
Transferta Korente të 
Huaja 

0 0 0 0 0 0% 

606 
Trans per Buxh. Fam. 
& Individ 

0 200,000 200,000 57,130 142,870 29% 

  
Nëntotali Shpenzime 
Korente 

7,855,933,000 6,544,533,000 
-

1,311,400,000 
6,540,601,600 3,931,400 100% 

230 
Kapitale të 
Patrupëzuara 

0 3,966,350 3,966,350 3,966,350 0 100% 

231 Kapitale të Trupëzuara 351,318,000 270,851,651 -80,466,349 236,170,009 34,681,642 87% 

  
Nëntotali Shpenzime 
Kapitale me financim 
të brendshëm 

351,318,000 274,818,001 -76,499,999 240,136,359 34,681,642 87% 

230 
Kapitale të 
Patrupëzuara 

0 0 0 85,311,270 
-

85,311,270 
0% 

231 Kapitale të Trupëzuara 158,000,000 131,000,000 -27,000,000 91,640,160 39,359,840 70% 

Nëntotali Shpenzime 
Kapitale me financim 
të huaj 

158,000,000 131,000,000 -27,000,000 176,951,430 
-

45,951,430 
135% 

  
NënTotali i 
Shpenzimeve 
Kapitale 

509,318,000 405,818,001 -103,499,999 417,087,789 
-

11,269,788 
103% 

  
Totali i Shpenzimeve 
Buxhetore të 
Programit 

8,365,251,000 6,950,351,001 
-

1,414,899,999 
6,957,689,389 -7,338,388 100% 

 
 

Planifikimi fillestar buxhetor në këtë program ka qenë në masën 8.36 miliardë lekë ku peshën 
më të lartë shpenzimeve (92%) e zë transferta buxhetore për llogari të skemës së FDSKSH 
në masën 7.7 miliardë lekë. Transferta e alokuar në këtë program planifikohet për të përballuar 
shpenzimet për financimin e shërbimit të kujdesit shëndetësor parësor, rimbursimin e barnave dhe 
pajisjeve të listës së rimbursueshme dhe shërbimin koncensionar të kontrollit bazë mjekësor 
(check-up). Gjatë vitit 2023, rishikimi i planit buxhetor është bërë në masën më të madhe në këtë 
zë duke u reduktuar me 1.3 miliardë lekë.  

 
Rishikime ka pësuar dhe planifikimi i shpezimeve kapitale të programit të cilat janë 
planifikuar fillimisht në masë 509 milionë lekë dhe pastaj janë reduktuar me 103.5 milionë lekë 
duke rezultuar në masën 405.8 milionë lekë. Devijanca të larta rezultojnë kryesisht në 
planifikimin e shpenzimeve kapitale me financim të brendshëm. Pavarësisht planifikimit jo 
të qëndrueshëm buxhetor, realizimi faktik i programit rezulton në nivelin maksimal. Sa i 
përket projekteve me financim të huaj pavarësisht se në zërin e shpenzimeve kapitale të 
patrupëzuara nuk ka pasur plan, në shpenzimet faktike kemi realizim në nivelin 85.3 milionë lekë, 
duke tejkaluar kështu realizimi faktik të shpenzimeve kapitale me financim të huaj në neto 
krahasuar me planin me 45 milionë lekë.  

 
Programi paraqitet i qëndrueshëm në aspektin e planifikimit buxhetor të produkteve dhe 
realizimit të tyre të lidhura me shpenzimet korrente. Produktet e programit janë të qëndrueshme 
që do të thotë janë përputhje me produktet e krijuara nga MSHMS në dokumentin buxhetor 
afatmesëm 2023-2025 dhe gjatë vitit 2023 nuk janë prezantuar produkte të reja. Vijon zbatimi i 
politikave të nisura të programit dhe në vitet e mëparshme pa ndryshime thelbësore. Ndërkohë, 
nuk mund të themi të njëjtën gjë për produktet/projektet e investimeve publike të cilat 
rezultojnë në një planifikim jo të qëndrueshëm buxhetor. Më poshtë paraqitet performanca e 
produkteve korrente të këtij programi në vlerë sasiore dhe në vlerë financiare në lekë për vitin 
2023. 

Tabela 6:  Performanca e produkteve nga shpenzimet korrente 

 
Produktet e financuara nga shpenzimet korrente e konkretisht: 

 Numri i vizitave në kujdesin parësor; 

 Persona që përfitojnë check up; 

 Pacientë të trajtuar me recetë me rimbursim nga mjeku i familjes. 

Kanë një trend të qëndrueshëm në terma përfituesish dhe shpenzimesh.  
 
Por, vërehet që produkti “Numri i vizitave në kujdesin parësor” ka një numër faktik të lartë prej
7.3 milionë vizitash krahasuar me planifikimin fillestar dhe atë të rishikuar prej 6.4 milionë lekë. 
Theksojmë që informacioni i paraqitur në monitorim për koston e këtij produkti rezulton i 
pjesshëm, pasi financimi i kujdesit parësor bëhet një pjesë nga transferta e buxhetit të shtetit për 
FDSKSH dhe një pjesë nga të ardhurat e skemës së sigurimit shëndetësor. Në raportin e 
monitorimit të MSHMS raportohet më vete për shpenzimet faktike të buxhetit të shtetit dhe të të 
ardhurave, duke krijuar paqartësi mbi konsolidimin e paraqitjes së të dhënave të kostos së vizitave 
në kujdesin parësor.  
 
Nëse i referohemi dokumentit të PBA 2023-2025 për MSHMS të fazës së tretë konstatojmë që 
kostoja totale për vitin 2023 për këtë produkt rezulton 12.1 miliardë lekë dhe numër  vizitash prej 
6.4 milionë. Kjo kosto përbëhet 1.25 miliardë financim nga buxheti i shtetit dhe 10.8 miliardë lekë 
nga të ardhurat e skemës së sigurimit shëndetësor. Kostoja për njësi e vizitave në kujdesin parësor 
në nivel planifikimi fillestar, referuar dokumentit të PBA rezulton 1892 lekë/vizitë dhe jo 196 lekë 
sikurse raportohet në tabelat shoqëruese të raportit të monitorimit të bërë nga MSHMS. Ndërkohë 
që në brendësi të raportit përmendet që realizimi faktik i shpenzimeve për këtë produkt të financuar 
nga të ardhurat e skemës është 10.46 miliardë lekë.  
 
Nga përllogaritjet tona duke konsoliduar të dhënat e paraqitura nga MSHMS rezulton që realizimi 
faktik i këtij produkt duhet të paraqitej në masën 11,76 miliardë lekë pra me një realizim prej 97% 

krahasuar me planin e parashikuar në PBA 2023-2025 dhe me një kosto mesatare faktike për një 
vizitë prej 1601.7 lekë. 
 
Në këtë kontekst, vihet në diskutim transparenca dhe saktësia në raportimin e të dhënave 
nga Ministria e Shëndetësisë dhe Mbrojtjes Sociale, i cili rezulton se disinformon publikun 
dhe të gjithë të interesuarit në rast se ata nuk kanë edukimin e përshtatshëm për të lexuar 
këto raporte me informacion e përcjellë mbi këtë shërbim. 
 
Sa i përket produktit “Persona që përfitojnë check up”, theksojmë që shpenzimet janë fikse dhe
paguhen sipas kushteve koncensionare bazuar në tavanin e numrit të përfituesve të vendosur në 
kushtet e kontratës koncensionare. Për vitin 2023, kanë përfituar nga shërbimi i check up-it 467 
663 pacientë nga 475 000 të planifikuar sipas kushteve të kontratës. Ajo që vihet re në këtë rast 
është që buxheti i alokuar për kontrollin bazë është rishikuar në rënie duke rezultuar nga 876 
milionë lekë në 750 milionë lekë ose rreth 126 milionë lekë më pak se kushtet e kontratës.  
 
Numri i përfituesve nuk rezulton i rishikuar pavarësisht faktit që fondet reduktohen. Në raportin e 
monitorimit nuk ka shpjegime mbi arsyet e reduktimit të fondit duke marrë parasysh kushtet e 
kontratës e cila e ka të panegociueshëm numrin e përfituesve dhe fondi dysheme. Nevojitet të 
qartësohet nëse është rinegocuar kontrata apo ka ndonjë arsye të qenësishme për reduktimin e 
fondit. 
 
Pavarësisht sa më sipër, pagesa e koncensionarit është bërë për 475 mijë përfitues pavarësisht se 
realisht nga shërbimi kanë përfituar 467 663 pacientë, ose 7 337 pacientë më pak. Pra janë paguar 
gjithsesi 13.5 milionë lekë nga buxheti i shtetit pavarësisht se qytetarët përfitues nuk u paraqitën 
për të kryer kontrollin bazë. 
 
Për vitin 2023, kanë qenë 382 456 Pacientë që janë trajtuar me recetë me rimbursim nga mjeku i 
familjes nga 400 000 të planifikuar me buxhetin e vitit 2023 për këtë program dhe janë shpenzuar 
nga buxheti i shtetit për rimbursimin e barnave 4.5 miliardë lekë. Në këtë llogaritje nuk janë 
përfshirë pjesa e shpenzimeve të kryera nga FDSKSH nga të ardhurat e tyre. Pavarësisht se në 
dokumentin e PBA 2023-2025 të fazës së 3, MSHMS raporton që fondi total i planifikuar për 
rimbursimin e barnave është 11.9 miliardë lekë, në raportin e monitorimit kostoja faktike e 
rimbursimit të barnave raportohet e copëzuar. Në raport raportohet që realizimi faktik është 11.9 
miliardë lekë, ndërsa në tabelat shoqëruese të raportit në masën 4.5 miliardë lekë. Në këto kushte 
ritheksojmë dhe njëherë nevojën për të rritur cilësinë e raportimit në drejtim të 
qëndrueshmërisë së të dhënave të raportuar për të shmangur keqinformimin.  
 
Përveç sa më sipër, në raportin e monitorimit paraqitet informacion vetëm për shpenzimet e 
rimbursimit të lidhura me fishat e diabetit të cilët rezultojnë në masën 110.6 milionë lekë por 
mungojnë informacione sqaruese mbi kategoritë e tjera të pacientëve përfitues dhe llojet e barnave. 

Në këto kushte nuk mund të analizojmë se për cilën kategori përfituesish shpenzohen më shumë 
para nga skema e rimbursimit dhe si ndikojnë treguesit e sëmundshmërisë në dinamikën e këtyre 
shpenzimeve. Përveç kësaj, të dhënat e monitorimit janë tepër të kufizuara për të bërë të mundur 
analizat e eficiencës dhe efektivitetit të përdorimit të fondeve publike në raport me cilësinë e 
barnave të rimbursueshme. 
 
Produktet e financuara nga shpenzimet kapitale paraqiten me luhatshmëri të lartë krahasuar 
me produktet e planifikuara për shpenzimet korrente. Në tabelën e mëposhtme paraqiten projektet 
e investimeve me financim të brendshëm dhe të huaj sipas planifikimit fillestar të buxhetit, atij të 
rishikuar dhe realizimit faktik. 
 
 
Tabela 7: Performanca e produkteve nga shpenzimet kapitale 

Konkretisht me buxhetin fillestar për vitin 2023 ishin planifikuar 12 projekte investimesh për t’u
realizuar. Ndërkohë, referuar rishikimeve buxhetore gjatë vitit 2023, në total në program 
realizohen 33 projekte pra 21 projekte më shumë nga detajimi fillestar. Pavarësisht numrit të rritur 
të projekteve konstatohet se fondi i planifikuar prej 8.3 miliardë lekë për shpenzime kapitale është 
reduktuar me 1.4 miliardë lekë gjatë vitit duke konkluduar në nivelin prej 6.9 miliardë lekë.  
 
Projektet ku janë rialokuar këto fonde janë kryesisht projekte për furnizim dhe vendosje pajisjesh 
të ndryshme në njësitë e kujdesit shëndetësor në rrethe dhe nuk ka asnjë arsye specifike të 
përmendur në raportet e MSHMS për këtë zhvendosje të fondeve të planifikuara nga projekte 
ndërtimesh e rikonstruksionesh në blerje pajisjesh të ndryshme por sqarohet që 90% e pajisjeve 
janë kompjuterike dhe vetëm 10% e tyre shkojnë për pajisje për laboratorët e higjienës për 
NJVKSH-të. Theksojmë që kjo qasje është ndjekur dhe gjatë vitit 2022.  
 
Nëse do t’i analizojmë projektet sipas burimit të financimit, për projektet me financim të
brendshëm konstatojmë që projektet që kanë pasur progresin më të mirë në terma sasiorë dhe 
financiarë janë: 
 

 Projekti “Rikonstruksione të godinave të njësive të kujdesit shëndetësor në rrethe”. 
Konkretisht janë planifikuar 2063 metra katror dhe realizuar 1155 metra katror 
rikonstruksione të godinave dhe janë planifikuar dhe shpenzuar 59.4 milionë 
lekë. 

 Projekti “Rikonstruksion i qendrave shëndetësore v.2023-2024”. Konkretisht janë 
planifikuar 2500 metra katror dhe realizuar 950 metra katror rikonstruksione të 
godinave dhe janë planifikuar 56.3 milionë lekë dhe shpenzuar 27.3 milionë lekë. 
Ndërkohë që në tabelat shoqëruese të raportit raportohen këto shifra, në raport 
narrativ MSHMS raporton që realizimi faktik i këtij projekti është 102 milionë lekë 
dhe janë rikonstruktuar 25 objekte. Në përfundim, nuk arrijmë të konsolidojmë 
të dhënat e raportuara për të pasur dhe një konkluzion të saktë mbi nivelin e 
realizimit në terma sasiorë dhe financiarë për këtë projekt. 

 Projekti “F.V unite dentare per kujdesin dentar te femijet” janë blerë 12 pajisje 
dhe është planifikuar dhe shpenzuar fondi në masën 18.6 milionë lekë.  

 Projektet e tjera me financim të brendshëm janë projektet e lidhura me blerjen e 
pajisjeve mjekësore për NJVKSH në rrethe, projekte të cilat janë financuar me 
rishikime buxhetore gjatë vitit 2023. 

Për projektet me financim të huaj progres kanë pasur dy projekte, konkretisht: 
 

 Investime në qendrat shëndetësore të qarqeve Fier dhe Dibër nga 
Bashkëpunimi Zviceran (grant) në shumën faktike prej 147 milionë lekë nga 109 
milionë të planifikuar në buxhetin e rishikuar. Për këtë projekt raportohen 

objektivat që planifikohen të arrihen por nuk analizohet se cilat janë rezultatet 
konkrete të arritura për vitin 2023. 

 Rikonstruksion dhe pajisje 5 poliklinikave-kredi e qev.italiane- KREDI në 
shumën 28.9 milionë lekë nga 50 milionë të planifikuar në buxhetin fillestar. Për 
këtë projekt raportohet me detaje për objektivat e projektit dhe rezultatet e arritura. 
Konkretisht, ka përfunduar rikonstruksioni dhe pajisja e e mobilimi i poliklinikave 
nr.2 dhe nr.3 Tiranë, ka përfunduar rikonstruksioni dhe pajisja e e mobilimi i 
poliklinikës Korcë e Gjirokastër si dhe është në proces mobilimi i poliklinikës së 
Peshkopisë. Në raportin e monitorimit argumentohet që vonesat në realizimin e 
këtij projekti vijnë për shkak se procedurat e prokurimit i nënshtrohen procedurave 
europiane. 

Lidhur me produktet e lidhura me shpenzimet kapitale me financim të huaj krahasuar dhe me 
raportin e monitorimit të vitit 2022, konstatohet se në të dhënat zyrtare të MSHMS është bërë 
përpjekje për të prezantuar rezultatet e projekteve të investimeve publike. Pavarësisht kësaj, 
informacionet rezultojnë të pjesshme, ku theksojmë raportohet shumë mirë për projektin 
Rikonstruksion dhe pajisje 5 poliklinikave-kredi e qev.italiane- KREDI por mungojnë 
informacionet për projektet e tjera. 

Programi “Shërbime të Kujdesit Shëndetësor Dytësor” 

Ky program siguron ofrimin e shërbimit  spitalor  në  kohë  dhe cilësi, harmonikisht në të  gjithë  
vendin,   duke duke  ulur  mortalitetin  dhe shkallën e invaliditet. 
 
Qëllimet e këtij programi buxhetor janë “Mbulim universal i nevojave të popullatës për kujdes 
mjekësor të specializuar” dhe “Për një shërbim të urgjencave mjekësore në nivel qendror efektiv 
dhe të përgjigjshëm ndaj nevojave të popullatës”4. 
 
Ky program e realizon qëllimin e tij buxhetor përmes objektivave të mëposhtëm: 

1. Ofrimi cilësor dhe gjithëpërfshirës i shërbimeve të kujdesit shëndetësor dytësor. 
2. Për një shërbim të urgjencave mjekësore në nivel qendror efektiv dhe të përgjigjshëm 

ndaj nevojave të popullatës. 
3. Plotësimi 100% i nevojave të qytetarëve për asistencë telefonike në rastet e ndihmës së 

shpejtë kur rrezikohet jeta e tyre. 

Realizimi i shpenzimeve për këtë program për vitin 2023 paraqitet në tabelën e mëposhtme: 
 

 

Tabela 8: Realizimi i shpenzimeve për vitin 2023      Në lekë 

Programi "Shërbime të 
Kujdesit Shëndetësor Dytësor" 

07330 

Plani 
Fillestar 
 Vjetor  

Viti 2023 

Plani Vjetor 
 i Rishikuar 
 Viti 2023 

Ndryshimi i 
planit 
vjetor 

Fakti 
Diferenca 
Plan-Fakt 

% e 
realizimi

t 

600 Paga 732,648,000 727,370,000 -5,278,000 725,284,000 2,086,001 100% 

601 Sigurime Shoqërore 119,171,000 121,971,000 2,800,000 120,410,220 1,560,781 99% 

602 
Mallra dhe Shërbime të 
Tjera 

1,360,848,000 934,686,600 
-

426,161,400 
911,159,845 23,526,755 97% 

603 Subvencione 0 0 0 0 0 0% 

604 
Transferta Korente të 
Brendshme 

29,721,000,00
0 

31,021,000,00
0 

1,300,000,00
0 

30,628,951,94
1 

392,048,05
9 

99% 

605 
Transferta Korente të 
Huaja 

0 1,614,000 1,614,000 155,200 1,458,800 0% 

606 
Trans per Buxh. Fam. & 
Individ 

0 2,025,000 2,025,000 1,652,410 372,590 82% 

  
Nëntotali Shpenzime 
Korente 

31,933,667,00
0 

32,808,666,60
0 

874,999,600 
32,387,613,61

5 
421,052,98

5 
99% 

230 Kapitale të Patrupëzuara 40,000,000 3,282,497 3,282,497 3,277,438 5,059 100% 

231 Kapitale të Trupëzuara 1,264,204,000 1,122,221,502 
-

141,982,498 
1,102,869,095 19,352,407 98% 

                                                        
4 Për vitet 2023-2025 programi “Urgjenca Kombëtare Mjekësore” u shkri duke u përthithur politika e këtij programi nga 
programi “Shërbime të Kujdesit Shëndetësor Dytësor”. 

Nëntotali Shpenzime 
Kapitale me financim 
të brendshëm 

1,304,204,000 1,125,503,999 
-

178,700,001 
1,106,146,533 19,357,466 98% 

230 Kapitale të Patrupëzuara 0 600,000 600,000 91,125,240 
-

90,525,240 
0% 

231 Kapitale të Trupëzuara 1,252,000,000 592,800,000 
-

659,200,000 
366,065,790 

226,734,21
0 

62% 

  
Nëntotali Shpenzime 
Kapitale me financim 
të huaj 

1,252,000,000 593,400,000 
-

658,600,000 
457,191,030 

136,208,97
0 

77% 

  
NënTotali i 
Shpenzimeve Kapitale 

2,556,204,000 1,718,903,999 
-

837,300,001 
1,563,337,563 

155,566,43
6 

91% 

  
Totali i Shpenzimeve 
Buxhetore të Programit 

34,489,871,00
0 

34,527,570,59
9 

37,699,599 
33,950,951,17

8 
576,619,42

1 
98% 

 
Planifikimi fillestar buxhetor në këtë program ka qënë në masën 34.5 miliardë lekë ku peshën 
më të lartë të shpenzimeve (86%) e zë transferta buxhetore për llogari të skemës së FSDKSH 
në masën 29.72 miliardë lekë. Transferta e alokuar në këtë program planifikohet për të përballuar 
shpenzimet për financimin e shërbimit shëndetësor spitalor. Ndërkohë nga buxheti i shtetit për 
vitin 2023, financohet tërësisht aktiviteti i spitaleve Memorial Fier dhe Rajonal Durrës, sipas 
përcaktimeve të Vendimit të Këshillit të Ministrave. 
 
Gjatë vitit 2023, rishikimi i planit buxhetor është bërë në shpenzime korrente në masën më të 
madhe në zërin e transfertës së alokuar për llogari të FSDKSH në masën 1.3 miliardë lekë, rritje 
e cila përkon me reflektimin e politikës së rritjes së pagave për personelin mjekësor, është bërë një 
reduktim në shpenzimet operative në masën 426 milionë lekë si dhe janë reduktuar shpenzimet 
kapitale në masën 837.3 milionë lekë. Programi paraqitet me një realizim të kënaqshëm të 
shpenzimeve të tij në nivelin prej 98% krahasuar me buxhetin e rishikuar. 
 
Sa i përket realizimit të buxhetit të këtij programi në terma produktesh dhe projektesh, më poshtë 
në sasi dhe kosto do të analizojmë performancën e programit duke ndarë më vete produktet e 
financuara nga shpenzimet korrente dhe më vete produktet/projektet nga shpenzimet kapitale. 

Tabela 9: Performanca e produkteve nga shpenzimet korrente    Në lekë 

 
Produkti kryesor i këtij programi për pjesën e shpenzimeve korrente është produkti “Pacientë të 
trajtuar në shërbimin spitalor”. Në vitin 2023 kanë përfituar trajtim në shërbimin spitalor 307 
808 pacientë nga 330 000 të planifikuar me buxhetin fillestar e të rishikuar për këtë vit. Ajo që bie 
në sy është ndryshimi i ndjeshëm i kostos për njësi të këtij shërbim e cila luhatet nga kostoja 
mesatare për njësi e planifikuar prej 73 149 lekë në 82 482 lekë kostoja faktike për njësi, pra 
rezulton 13% më e lartë se plani. Në të dhënat zyrtare të MSHMS nuk gjejmë argumente mbi këtë 
ndryshim kostoje të ndjeshme të shërbimit. 
 
Kanë përfituar nga shërbimi i trajtimit me dializë 200 245 pacientë nga 245 000 të planifikuar me 
buxhetin e vitit 2023. Produkti “Pacientë të trajtuar me dializë” ka pësuar një rënie në terma
përfituesish krahasuar me planin e këtij produkti e cila është reflektuar dhe në rënien e fondit 
respektiv për këtë produkt.  
 
Produkti “Pacientë të trajtuar në spitalet psikiatrike” rezulton problematik në terma të sasisë
së realizuar dhe për pasojë të kostos për njësi. 1647 pacientë kanë marrë trajtim në këto spitale 
ndërkohë që janë planifikuar 924 të tillë. Devijanca e madhe e numrit rezulton dhe me një ulje të 
ndjeshme të kostos për njësi të shërbimit, duke vënë në diskutim ose cilësinë e shërbimit të ofruar 
për pacientë ose planifikimin e dobët buxhetor të bërë nga MSHMS. Ky produkt nuk analizohet 
fare nga MSHMS në raportin e monitorimit. 
 
Produktet “Pacientë të trajtuar nga paketat e kardiologjisë dhe kardiokirugjisë”, “Pacientë
të trajtuar nga paketa e transplanteve renale”, “Pacientë të trajtuar me kataraktë”,

“Pacientë të trajtuar me radio terapi”, kanë probleme me planifikimin e bërë të numrit të 
përfituesve i cili rezulton me luhatshmëri të madhe krahasuar më rezultatin faktik të tyre (herë në 
terma rritës, herë në terma zbritës), gjë që përkthehet dhe në kosto për njësi të shërbimeve të 
ofruara të luhatshme dhe të pashpjegueshme. 
 
Në këtë program është parashikuar edhe pagesa e koncensionarit për kontratën koncensionare të 
ofrimit të shërbimit të laboratorëve e lidhur me produktin “Ekzaminime laboratorike”, sipas të 
cilët janë realizuar 4.4 milionë ekzaminime nga 4.6 milionë të planifikuar me 1.73 miliardë lekë 
të shpenzuara për vitin 2023 për këtë shërbim. Ndërkohë, në këtë program përfshihen dhe pagesat 
për kontratën koncensionare të sterilizimit të mjeteve kirurgjikale por nga të dhënat e 
raportuara nuk arrijmë dot të gjejmë informacion mbi statusin e realizimit të kësaj kontrate. 
 
Ajo që konstatohet në monitorimin e performancës së produkteve të këtij programi është 
planifikimi fillestar i vitit 2023 për produktin “Pacientë me sindromën Down” dhe heqja e tyre 
në vazhdim gjatë vitit 2023. Në raportet e monitorimit të publikuar nga MSHMS dhe MF nuk ka 
asnjë arsye apo argument të parashtruar për heqjen e financimit të këtyre produkteve.  
Sa i përket projekteve të investimeve publike për programin “Shërbime të Kujdesit Shëndetësor
Dytësor” vërejmë se ky është programi me numrin më të madh të projekteve të investimeve 
publike për sektorin e shëndetësisë me një total prej 59 të tilla.  Në tabelën e mëposhtme po 
paraqesim projektet me financim të brendshëm.  

Tabela 10: Performanca e produkteve nga shpenzimet kapitale me financim të brendshëm 

Ajo që bie në sy është që nga totali prej 59 projektesh, 16 janë projekte të lidhura me pagesën e 
detyrimeve si TVSH dhe Taksa Doganore të cilat në vetvete nuk janë projekte investimi por thjesht 
shpenzime të lidhura me një projekt tjetër me burim financimin e huaj. 
 
Ndërkohë që 12 prej tyre janë projekte me financim të brendshëm që lidhen me rikonstruksionin e 
godinave të ndryshme spitalore. Shumica rezultojnë projekte në vazhdim të nisura nga viti 2018 
ose viti 2022.  
 
Projekti me koston më të lartë të financuar gjatë vitit 2023 rezulton projekti “Rikonstruksion i 
godinës së vjetër te Neonatologjisë dhe Obstetrikës dhe ndërtim e dy godinave te reja ne SUOGJ 
“Mbretëresha Geraldinë”, i cili ishte planifikuar në vlerën 321.45 milionë lekë dhe është realizuar 
në masën 266 milionë lekë ose 83% e planit. Në terma financiarë projekti rezulton i realizuar në 
mënyrë të kënaqshme por mungon një përshkrim narrativ i performancës fizike të projektit në 
raportin e monitorimit të MSHMS pavarësisht se në raport parashikohet të përfundojë projekti në 
vitin 2024. Po kështu mungojnë informacione nëse projekti është brenda afateve të parashikuara 
apo ka pasur problematika të mundshme. 
 
Vijon projekti i rikonstruksionit të godinave A1 dhe katit 0 të QSUT, faza e dytë me një vlerë prej 
118 milionë lekë, e cila është realizuar plotësisht përgjatë vitit 2023. 
Pjesa tjetër e rikonstruksioneve janë të shpërndara kryesisht në rrethe dhe kanë të bëjnë me 
rikonstruksionin e poliklinave të ndryshme të spitaleve rajonale.  
 
Sa i përket funksionit të urgjencës mjekësore, të shtuar në programin e kujdesit dytësor gjatë vitit 
2023, vërejmë se i atashohet vetëm një projekt investimi, e konkretisht “Blerje autoambulanca për 
sistemin shëndetësor (25 copë)”, projekti që rezulton me performancë të ulët në masën 12.4
milionë lekë nga 87 milionë lekë të planifikuara ose rreth 14%. Sasia e produktit për këtë projekt 
mungon e raportuar në formatet e monitorimit si rezultat nuk mund të analizojmë më tej mbi 
performancën e projektit. Ndërkohë që në raportin e MSHMS raportohet se 12.4 milionë lekë janë 
shpenzuar për blerje motor urgjence dhe pajisje për sistemin shëndetësor. Në raport mungojnë 
sqarimet mbi ndryshimin e projektit. 
 
Rialokimet e ndodhura gjatë vitit në këtë program buxhetor, për projektet e investimeve publike 
me financim të brendshëm kryesisht janë bërë për furnizim dhe vendosje pajisjesh të ndryshme 
mjekësore në spitalet rajonale. Nga fondi total i planifikuar për investime të brendshme janë 
alokuar 80 milionë lekë për to dhe realizimi faktik është 56 milionë lekë ose rreth 70%. Në 
përfundim, përveç performancës financiare nuk mund të analizojmë rezultatet konkrete të këtyre 
projekteve/produkteve pasi përveç sa na lë të nënkuptojmë emërtesa në raportet e publikuara nga 

                                                        
5 Përfshirë këtu dhe supervizioni dhe blerja e pajisjeve pavarësisht se paraqiten me kode të ndryshme produkti 

institucionet përgjegjëse nuk ka informacione të tjera të hollësishme mbi gjendjen e spitaleve 
rajonale dhe nevojat e domosdoshme për funksionalitetin e tyre. 
 
Ndërkohë, vërejmë se nga MSHMS raportohen si arritje disa projekte të realizuara në vitin 2023 
të cilat nuk arrijmë t’i identifikojmë në tabelat shoqëruese të raportit të monitorimit nga emërtesa 
e tyre. Kështu raportohet që është realizuar “Rikonstruksioni i qendrës së gruas dhe krijimi i
paketës së fertilizimit in vitro pranë spitalit “Koco Gliozheni” në vlerën 83 milionë lekë.
Theksojmë që në raportin e përgatitur nga ana jonë në vitin 2022, u ngrit shqetësimi mbi heqjen e 
produktit të fertilizimit in vitro nga ana e MSHMS. Këtë vit nga ana tjetër raportohet për një projekt 
të cilin nuk arrijmë ta lidhim me të dhënat e raportuara nga vetë MSHMS në raportin e saj dhe për 
të cilin mungon një informacion mbi rezultatet e arritura të tij për vitin 2023. 
 
Raportimi i bërë në këtë nivel cenon kredibilitetin e institucionit mbi vërtetësinë e të dhënave të 
raportuara. Ndërkohë, performanca e shpenzimeve kapitale me financim të huaj të projektit 
rezulton e dobët, krahasuar me planifikimin fillestar dhe atë të rishikuar të buxhetit për vitin 2023. 
 
Tabela 11: Performanca e produkteve nga shpenzimet kapitale me financim të huaj  

                                                                                                                                         Në lekë      

 
Burimi: Ministria e Shëndetësisë dhe Mbrojtjes Sociale, raporti i monitorimit vjetor 2023 

 
Lidhur me projektet me financim të huaj (Kredi dhe Grant) janë alokuar fonde për 3 projekte në 
fillim të vitit 2023 të cilat janë rishikuar në 6 produkte gjatë rishikimit buxhetor dhe rezultojnë 3 
Grant dhe 3 Kredi. Ajo që konstatohet është që planifikimi fillestar rezulton në masën 1.13 miliardë 
lekë dhe rishikohet me gati 50% përgjatë vitit duke rezultuar në 577 milionë lekë. Realizimi faktik 
është i kënaqshëm krahasuar me planin e rishikuar duke rezultuar në nivelin 451.7 milionë lekë 
ose rreth 78%.  

Nga ana tjetër shpenzimet për TVSH dhe kosto lokale të bëra nga ky program normalisht duhet të 
jenë të lidhura me projektet e investimeve me financim të huaj, për të kuptuar koston e plotë të 
projektit. Por ajo që vihet re është që përveç emërtesës së produkteve nuk ka asnjë informacion se 
si mund të lidhen shpenzimet e produkteve me financim të brendshëm e të huaj në një projekt të 
vetëm kontribues. Për më tepër që në këtë program, shpenzimet për TVSH dhe kosto lokale janë 
më të larta në numër se numri i projekteve me financim të huaj. Në raportin e monitorimit të 
MSHMS nuk ka asnjë sqarim mbi këtë, duke e vështirësuar punën për të analizuar koston e plotë 
të projekteve dhe investimeve. 
 
Lidhur me progresin fizik të projekteve dhe rezultateve të arritura vihet re një raportim më cilësor 
nga MSHMS krahasuar më raportin e monitorimit të vitit 2022 dhe krahasuar me cilësinë e 
raportimit të bërë për rezultatet e projekteve me financim të brendshëm. Konkretisht raportohen 
rezultatet e mëposhtme sipas projekteve: 
 

 Për projektin “Faza e II e rehabilitimit të QSUT-CEB” raportohet se ka përfunduar
aktiviteti 2 i projektit të lidhur me ndërtimin e godinës 8 kat të sëmundjeve të brendshmë 
dhe është në proces përfundimi i spitalit ditor A1. Synimi final i projektit është të 
përmirësojë ndjeshëm aksesin ndaj kujdesit spitalor cilësor për popullatën shqiptare duke 
investuar në pajisje mjekësore moderne dhe shërbime cilësore. 

 Për projektin “Përmirësimi i Shërbimit Shëndetësor” janë realizuar sipas planit
parashikimet e komponentit nr.1 të lidhur me paketën ligjore për ndryshimet e kërkuara si 
dhe do të realizohet procedura për blerjen e angiografit bi-planësh. Ndërkohë nuk ka pasur 
progres në punimet civile të spitalit Kukës dhe spitalit pediatrik të QSUT kryesisht për 
shkak të vonesave të kontraktorëve. 

 Për projektin “Fuqizimi i përgjigjes kombëtare ndaj HIV&AIDS” raportohet për objektivat
e planifikuar të projektit por në fakt duhet të raportohej për rezultatet e arritjes së tyre. 

Programi “Shërbime të Shëndetit Publik” 

 
Shërbimi i shëndetit publik ofrohet nëpërmjet programeve kombëtare të imunizimit, TBC< 
HIV/AIDS dhe IST, të survejancës epidemiologjike dhe ndjekjes së sëmundshmërisë infektive 
(sëmundshmërisë kronike me pasoja në shëndet publik të ndikuara nga kushtet e mjedisit si dhe të 
programeve të sigurisë ushqimore, kontrollit të ujit të pijshëm dhe shëndetit riprodhues. 
 
Qëllimi i këtij programi është “Mbrojtja e shëndetit dhe promovimi i jetës së shëndetshme”. Ky
program e realizon qëllimin e tij përmes objektivave të mëposhtëm: 
 

1. Sigurimi i qëndrueshmërisë së mbulesës vaksinale për vaksinat e kalendarit të vaksinimit 
në masën 95%; 

2. Reduktimi i numrit të shpërthimeve epidemike me burim ndotjen e ujit në jo më shumë se 
2 në vit në vitin 2023, krahasuar me mesatarisht 2-3 deri në vitin 2021-2022; 

3. Rritja e përputhshmërisë ligjore dhe ndëshkimin e parregullsive të evidentuara nëpërmjet 
kryerjes së inspektimeve shëndetësore; 

4. Depistimi i rreth 5000 grave për kancerin e gjirit si dhe 16 000 grave për depistimin e 
kancerit të qafës së mitrës; 
 

Tabela 12: Realizimi i shpenzimeve për vitin 2023    Në lekë 

Programi "Shërbime të 
Shëndetit Publik"  

07450 

Plani 
Fillestar 
 Vjetor  

Viti 2023 

Plani Vjetor 
 i Rishikuar 
 Viti 2023 

Ndryshimi 
i planit 
vjetor 

Fakti 
Diferenca 
Plan-Fakt 

% e 
realizimit 

600 Paga 2,299,767,000 2,327,388,000 27,621,000 2,321,261,221 6,126,779 100% 

601 Sigurime Shoqërore 384,612,000 390,212,000 5,600,000 384,747,139 5,464,861 99% 

602 
Mallra dhe Shërbime të 
Tjera 

672,679,000 475,379,000 
-

197,300,000 
463,917,936 11,461,064 98% 

603 Subvencione 0 0 0 0 0 0% 

604 
Transferta Korente të 
Brendshme 

0 0 0 0 0 0% 

605 
Transferta Korente të 
Huaja 

680,370,000 447,370,000 
-

233,000,000 
446,710,190 659,810 0% 

606 
Trans per Buxh. Fam. & 
Individ 

0 6,734,000 6,734,000 5,093,189 1,640,811 76% 

  
Nëntotali Shpenzime 
Korente 

4,037,428,000 3,647,083,000 
-

390,345,000 
3,621,729,675 25,353,325 99% 

230 Kapitale të Patrupëzuara 0 0 0 0 0 0% 

231 Kapitale të Trupëzuara 150,400,000 51,700,000 -98,700,000 51,545,009 154,991 100% 

  
Nëntotali Shpenzime 
Kapitale me financim 
të brendshëm 

150,400,000 51,700,000 -98,700,000 51,545,009 154,991 100% 

230 Kapitale të Patrupëzuara 0 0 0 0 0 0% 

231 Kapitale të Trupëzuara 0 0 0 0 0 0% 

  
Nëntotali Shpenzime 
Kapitale me financim 
të huaj 

0 0 0 0 0 0% 

  
NënTotali i 
Shpenzimeve Kapitale 

150,400,000 51,700,000 -98,700,000 51,545,009 154,991 100% 

  
Totali i Shpenzimeve 
Buxhetore të 
Programit 

4,187,828,000 3,698,783,000 
-

489,045,000 
3,673,274,684 25,508,316 99% 

 
Planifikimi fillestar buxhetor në këtë program ka qenë në masën 4.18 miliardë lekë ku peshën 
më të lartë shpenzimeve e kanë shpenzimet e personelit në masën 2.6 miliardë lekë. Në këtë 
program, në zërin transferta korrente të huaja planifikohet fondi i programit të imunizimit të 
fëmijëve të grupmoshës 0-18 vjeç, vaksina kundër gripit sezonal dhe vaksina kundër Covid-19. 
Gjatë vitit 2023, rishikimi i planit buxhetor është bërë në masën më të madhe në këtë zë duke u 
reduktuar me 233 milionë lekë, duke rezultuar në masën 447.3 milionë lekë nga 680 milionë lekë 
të planifikuar në fillim të vitit. Ky reduktim përkon me fondin e planifikuar për vaksinën kundër 
Covid-19. Ndërkohë, vërehet se MSHMS raporton se janë vaksinuar në total 52 098 qytetarë por 
nuk del qartë pse shpenzimet nuk raportohen në këtë produkt. 
 
Planifikimi i shpenzimeve kapitale të programit nuk ka qenë i qëndrueshëm duke rezultuar 
në devijanca nga plani fillestar i projekteve. Pavarësisht kësaj fondi financiar i alokuar për këtë zë 
është realizuar 100% duke u rialokuar në produkte/projekte të tjera gjatë vitit. Ky program nuk ka 
pasur projekte me financim të huaj të planifikuar përgjatë vitit 2023 pavarësisht kësaj rezulton të 
jetë kryer një pagesë TVSH për projektin EU4Health. 
 
Pavarësisht planifikimit jo të qëndrueshëm buxhetor referuar zërave të shpenzimeve 
korrente dhe rialokimeve të bëra në shpenzimet kapitale, realizimi faktik i programit rezulton në 
nivelin maksimal.  
 
Programi paraqitet i qëndrueshëm në aspektin e planifikimit buxhetor të produkteve dhe 
realizimit të tyre të lidhura me shpenzimet korrente. Produktet e programit janë të qëndrueshme 
që do të thotë janë në përputhje me produktet e krijuara nga MSHMS në dokumentin buxhetor 
afatmesëm 2023-2025 dhe gjatë vitit 2023 nuk janë prezantuar produkte të reja. Vijon zbatimi i 
politikave të nisura të programit dhe në vitet e mëparshme pa ndryshime thelbësore. Ndërkohë, 
nuk mund të themi të njëjtën gjë për produktet/projektet e investimeve publike të cilat 
rezultojnë në një planifikim jo të qëndrueshëm buxhetor. 
 
Më poshtë paraqitet performanca e produkteve të këtij programi në vlerë sasiore dhe në vlerë 
financiare në lekë për vitin 2023: 

Tabela 13: Perfomanca e produkteve       Në lekë 

 
 

 Janë vaksinuar 170 mijë fëmijë të grupmoshës 0-18 vjeç nga 190 mijë të planifikuar për 
vitin 2023 duke shpenzuar 314.6 milionë lekë nga buxheti i planifikuar dhe rishikuar prej 
315.3 milionë lekë. 

 Janë kryer 3503 kontrolle për situatat epidemiologjike nga 4650 të planifikuar duke 
shpenzuar 2.4 miliardë lekë nga 2.45 miliardë të planifikuar me buxhetin e rishikuar. Vihet 
re një inkonsistencë mes sasisë së planifikuar për t’u realizuar dhe realizimit faktik të këtij
produkti, duke vënë në dyshim planifikimin e kostos së këtij produkti. 

 Janë kryer 23 241 kontrolle dhe inspektime nga inspektoriatet shëndetësore nga 20 000 
të planifikuar duke shpenzuar 419 milionë lekë nga 423.6 milionë të planifikuar dhe 
rishikuar me buxhetin e vitit 2023. 

 Janë depistuar 5136 gra për kancerin e gjirit nga 5000 të planifikuar duke shpenzuar 
të gjithë fondin e planifikuar për këtë qëllim në masën 9.9 milionë lekë. Vihet re një 
inkonsistencë mes fondit të planifikuar në fillim të vitit për t’u realizuar dhe realizimit 
faktik të këtij produkti, duke vënë në dyshim planifikimin e kostos për njësi të këtij 
produkti. 

 Janë kryer 122 inspektime nga Operatori i Kujdesit Shëndetësor në Spitalet Njësi nga 
900 të planifikuar duke shpenzuar 240.8 milionë lekë nga 244 milionë lekë të planifikuar 
me buxhetin e rishikuar. Vihet re një inkonsistencë mes sasisë së planifikuar për t’u
realizuar dhe realizimit faktik të këtij produkti, duke vënë në dyshim planifikimin e kostos 
së këtij produkti. 

 Janë depistuar 9232 gra për kancerin e qafës së mitrës nga 16 000 të planifikuara duke 
shpenzuar 28 milionë lekë nga 28.1 milionë të planifikuar me buxhetin e rishikuar.Vihet re 
një inkonsistencë mes sasisë së planifikuar për t’u realizuar dhe realizimit faktik të këtij
produkti, duke vënë në dyshim planifikimin e kostos së këtij produkti. 

 Ishin planifikuar për t’u vaksinuar 154 000 persona me vaksinën Anti COVID-19 me 
një fond prej 208 milionë lekësh me buxhetin fillestar për vitin 2023, por produkti nuk 
është realizuar dhe fondet janë rialokuar në produkte të tjera të MSHMS. Nuk gjenden 
arsyet pse produkti nuk është realizuar sipas planifikimit. 

 Janë vaksinuar 248 097 persona me vaksinën e gripit sezonal nga 250 000 të planifikuar 
duke shpenzuar 132 milionë lekë nga 132.1 milionë të planifikuar me buxhetin e rishikuar 
për vitin 2023. 

 Janë realizuar 80 akreditime nga institucionesh shëndetësore nga 20 të planifikuar 
duke shpenzuar 41.6 milionë lekë nga 42.1 milionë të planifikuar me buxhetin e rishikuar. 
Vihet re një inkonsistencë mes sasisë së planifikuar për t’u realizuar dhe realizimit faktik
të këtij produkti, duke vënë në dyshim planifikimin e kostos së këtij produkti. 

 Sa i përket planifikimit të investimeve publike vihet re që në fillim të vitit 2023 është 
planifikuar një projekt rikonstruksioni i Godinës së laboratorëve të ISHP në vlerën 96 
milionë lekë, projekti i cili nuk është realizuar dhe fondet janë rialokuar gjatë vitit në 
projekte të tjera të lidhura me pagesë takse infrastrukture për godinën e re të ISHP dhe 
TVSH për një projekt me financim të huaj EU4Health. Këto dy projekte/produkte nuk 
përfaqësojnë investime në vetvete, referuar konceptit të projektit të investimet të përcaktuar 
në VKM nr.887, datë 22.12.2022 “Për procedurat e menaxhimit të investimeve publike”.
Gjithashtu, në raportet e monitorimit të publikuara nga MSHMS mungojnë arsyet pse nuk 
është realizuar projekti sipas planit. 

Programi “Përkujdesi Social” 

Ky program mbështet nëpërmjet pagesave në kesh me ndihmë ekonomike dhe shërbime shoqërore, 
familjet dhe individët në nevojë të cilët nuk mund të sigurojnë plotësimin e nevojave bazë jetike, 
zhvillimin e aftësive dhe  mundësive personale, ruajtjen e integritetit  për shkak të aftësive dhe 
mundësive të kufizuara ekonomike, psikologjike e shoqërore. 
Qëllimi i këtij programi është “Ndërtimi i një sistemi mbrojtje sociale nëpërmjet politikave dhe 
mekanizmave për të mbrojtur individët në nevojë” dhe realizohet përmes përmbushjes së
objektivave të mëposhtëm: 
 

1. Reformimi i programit të përkujdesit social në tre shtyllat kryesore të tij: NE, PAK dhe 
shërbimet sociale; 

2. Përfshirja e barabartë sociale dhe ekonomike e burrave dhe grave, fëmijëve dhe grupeve të 
margjinalizuara; 
 

Tabela 14: Realizimi i shpenzimeve sipas artikujve 2023                         Në lekë 

Programi "Përkujdesja 
Sociale"  

10430 

Plani Fillestar 
 Vjetor  

Viti 2023 

Plani Vjetor 
 i Rishikuar 
 Viti 2023 

Ndryshimi i 
planit vjetor 

Fakti 
Diferenca 
Plan-Fakt 

% e 
realizimit 

600 Paga 623,817,000 679,687,000 55,870,000 676,492,664 3,194,336 100% 

601 
Sigurime 
Shoqërore 

102,413,000 114,751,000 12,338,000 112,393,888 2,357,112 98% 

602 
Mallra dhe 
Shërbime të Tjera 

335,770,000 331,970,000 -3,800,000 331,025,964 944,036 100% 

603 Subvencione 0 0 0 0 0 0% 

604 
Transferta Korente 
të Brendshme 

0 0 0 0 0 0% 

605 
Transferta Korente 
të Huaja 

0 0 0 0 0 0% 

606 
Trans per Buxh. 
Fam. & Individ 

28,150,000,00
0 

29,470,711,00
0 

1,320,711,00
0 

28,991,741,92
0 

478,969,08
0 

98% 

  
Nëntotali 
Shpenzime 
Korente 

29,212,000,00
0 

30,597,119,00
0 

1,385,119,00
0 

30,111,654,43
6 

485,464,56
4 

98% 

230 
Kapitale të 
Patrupëzuara 

2,500,000 2,000,000 2,000,000 1,987,814 12,186 0% 

231 
Kapitale të 
Trupëzuara 

75,278,000 71,778,000 -3,500,000 66,372,957 5,405,043 92% 

  

Nëntotali 
Shpenzime 
Kapitale me 
financim të 
brendshëm 

77,778,000 73,778,000 -4,000,000 68,360,771 5,417,229 93% 

230 
Kapitale të 
Patrupëzuara 

0 0 0 18,280 -18,280 0% 

231 
Kapitale të 
Trupëzuara 

300,000,000 15,000,000 -285,000,000 6,972,390 8,027,610 0% 

Nëntotali 
Shpenzime 
Kapitale me 
financim të huaj 

300,000,000 15,000,000 -285,000,000 6,990,670 8,009,330 0% 

  
NënTotali i 
Shpenzimeve 
Kapitale 

377,778,000 88,778,000 -289,000,000 75,351,441 13,426,559 85% 

  

Totali i 
Shpenzimeve 
Buxhetore të 
Programit 

29,589,778,00
0 

30,685,897,00
0 

1,096,119,00
0 

30,187,005,87
7 

498,891,12
3 

98% 

 
 
Planifikimi fillestar buxhetor në këtë program ka qënë në masën 26.8 miliardë lekë ku peshën 
më të lartë të shpenzimeve (96%) e zë transferta buxhetore ndaj të tretëve në masën 25.75 
miliardë lekë. Transferta e alokuar në këtë program është planifikuar për të përballuar shpenzimet 
për ndihmën ekonomike dhe paaftësinë dhe shpërblimin e lindjes (Bonusin e bebeve). Gjatë vitit 
2023, rishikimi i planit buxhetor është bërë në masën më të madhe në këtë zë duke u rritur me 
1.3 miliardë lekë, shtesë që i atribuohet kryesisht shpërblimit të miratuar nga Qeveria në fund të 
vitit 2023 me VKM nr.766, datë 20.12.2023 “Për shpërblimin e disa kategorive të veçanta për vitin
2023”. Për pjesën e shpenzimeve korrente performanca e programit në terma financiare rezulton 
e lartë me gati 98% realizim krahasuar me planin e rishikuar. 
 
Planifikimi i shpezimeve kapitale të programit ka qënë në masën 377.7 milionë lekë nga të 
cilat 77.7 milionë planifikohen si financim i brendshëm dhe 300 milionë lekë si financim i 
huaj. Planifikimi i shpenzimeve kapitale me financim të brendshëm dhe të huaj rezulton jo 
i qëndrueshëm duke rezultuar në devijanca nga plani. Fondi financiar i mbetur pas rishikimeve të 
planit për këtë zë është realizuar në masën 85%. 
 
Programi paraqitet i qëndrueshëm në aspektin e planifikimit buxhetor të produkteve dhe 
realizimit të tyre të lidhura me shpenzimet korrente. Produktet e programit janë të qëndrueshme 
që do të thotë janë në përputhje me produktet e krijuara nga MSHMS në dokumentin buxhetor 
afatmesëm 2023-2025 dhe gjatë vitit 2023 është prezantuar vetëm një produkt i ri i lidhur me 
politikën sociale të miratuar nga Qeveria me ligjin e buxhetit për vitin 2023 për mbrojtjen sociale 
të grave me 3 ose më shumë fëmijë të moshës deri në 18 vjec. Vijon zbatimi i politikave të nisura 
të programit dhe në vitet e mëparshme pa ndryshime thelbësore. Ndërkohë, nuk mund të themi të 
njëjtën gjë për produktet/projektet e investimeve publike të cilat rezultojnë në një planifikim 
jo të qëndrueshëm buxhetor. 
 
Më poshtë paraqitet performanca e produkteve të këtij programi në vlerë sasiore dhe në vlerë 
financiare lekë për vitin 2023: 

Tabela 15: Performanca e produkteve të programit                                 Në lekë 

 
 

 Kanë përfituar nga skema e ndihmës ekonomike 62 399 familje nga 64 000 të 
planifikuar me buxhetin fillestar për vitin 2023. Janë shpenzuar 5.99 miliardë lekë  nga 
6.2 miliardë lekë të planifikuar me buxhetin e rishikuar. Për herë të parë të dhëna e 
përfituesve paraqiten të disagreguara nga MSHMS, ku kanë përfituar nga pagesa e NE 55 
410 familje, 4 601 familje nga skema 6% dhe 2 388 individë të vlerësuar nga Drejtoritë 
rajonale të Shërbimit Social Shtetëror.  
 

 Kanë përfituar nga pagesa sociale 163 298 PAK dhe Kujdestarë nga 160 000 të 
planifikuar. Janë shpenzuar 18.3 miliardë lekë nga 18.5 miliardë të planifikuar. Për 
herë të parë të dhënat e përfituesve paraqiten të disagreguara nga MSHMS, ku kanë 

përfituar nga pagesa sociale 72 474 persona me AK, 18 340 kujdestarë dhe 72 484 invalidë 
pune. 
 

 Kanë përfituar 116 përfitues të shërbimeve të përkujdesit social të ofruara në qëndrat 
rezidenciale publike nga 180 të planifikuar me buxhetin fillestar dhe atë të rishikuar. Janë 
shpenzuar 382 milionë lekë nga 385 milionë të planifikuar me buxhetin e rishikuar.  
Produkti vijon të ketë probleme me koston për njësi e cila rezulton që luhatet përsëri, 
pavarësisht se numri fillestar i përfituesve është rishikuar në ulje krahasuar me një vit më 
parë. 
 

 Kanë përfituar bonus për lindje 42 740 nëna nga 43 000 të planifikuara me buxhetin 
fillestar. Janë shpenzuar 3.3 miliardë lekë nga 2.2 miliardë të planifikuara me buxhetin 
fillestar për vitin 2023. 
 

 Ka zhvilluar aktivetin e saj normal Agjencia për Mbrojtjen e të Drejtave të Fëmijëve 
duke shpenzuar të gjithë buxhetin e dedikuar për të me një fond total prej 11.6 milionë lekë 
nga 11.79 milionë të alokuar me buxhetin e rishikuar për vitin 2023. 
 

 Është planifikuar fondi prej 80 milionë lekë dhe 70 përfitues nga grupet sociale të 
pafavorizuar për t’u punësuar në ndërmarrjet sociale por ky produkt është rishikuar 
gjatë vitit dhe për pasojë nuk është realizuar. Mungojnë argumentat në raportet zyrtare të 
publikuara nga MSHMS mbi anulimin e kësaj politike. 
 
 

 Janë planifikuar 45 shërbimet të reja sociale për grupet në nevojë të ofruara nga njësitë 
vendore me një fond prej 300 milionë lekë, ndërkohë që janë realizuar 49  shërbime me 
një kosto 50% më pak duke shpenzuar faktikisht 176 milionë lekë. Në raportin e 
monitorimit të MSHMS mungojnë argumentat mbi këtë tejkalimit të numrit të shërbimeve 
krahasuar me planin shoqëruar nga përgjysmimi i kostos. 
 

 Kanë përfituar shërbim në qendrat e përkujdesit social 164 fëmijë nga 210 të 
planifikuar me buxhetin fillestar 2023 dhe janë shpenzuar 266 milionë lekë nga 267 milionë 
të alokuar me buxhetin e rishikuar për vitin 2023. 
 
 

 310 të moshuar janë trajtuar me shërbime në qendrat e përkujdesit social nga 280 të 
planifikuar duke shpenzuar 209.9 milionë lekë nga 210.7 milionë të planifikuar me 
buxhetin e rishikuar. 

 Kanë përfituar shërbime sociale në qendrat e përkujdesit 194 Persona me Aftësi të 
Kufizuar nga 187 të planifikuar me buxhetin fillestar. Janë shpenzuar 250.8 milionë 
lekë nga 251.6 milionë lekë të planifikuar me buxhetin e rishikuar. 
 

 Është krijuar një produkt i ri për vitin 2023 e konkretisht “Vendime gjyqësore për PAK 
të ekzekutuara”, i cili rezulton me një realizim financiar prej 380 milionë lekësh. Produkti 
nuk është plotësuar sipas standardit në raportet e monitorimit si rezultat nuk arrijmë të 
identifikojmë sa vendime gjyqësore janë shlyer.  
 

 Është krijuar një produkt i ri për të evidentuar politikën e re të miratuar nga qeveria me 
buxhetin e vitit 2023 për mbështetjen e grave të papuna që kanë 3 ose më shumë fëmijë të 
moshës deri në 18 vjeç nën kujdesin e tyre. Produkti “Mbrojtje e veçantë nga shteti, për
gratë e papuna, me tre apo më shumë fëmijë të moshës deri në 18 vjeç”, sipas të cilit 
kanë përfituar 8281 gra nga pagesa e sigurimeve shoqërore dhe shëndetësore nga 5580 
të planifikuara me buxhetin fillestar 2023. Janë shpenzuar 779.8 milionë lekë nga 780 
milionë lekë të alokuara me buxhetin e rishikuar. 

Lidhur me performancën e produkteve të investimeve publike vërejmë se rezulton e ulët si për 
projektet me financim të huaj ashtu dhe ato me financim të brendshëm. 
Konkretisht projekti me financim të huaj “Modernizimi i Asistencës Sociale nga Banka 
Botërore” ishte planifikuar në masën 269 milionë lekë, por është rishikuar gjatë vitit në masën
8 milionë lekë duke dëshmuar për një planifikim jo të qëndrueshëm buxhetor. Ky projekt 
rezulton pa realizim faktik.   
 
Nga ana tjetër ky produkt shfaqet me dy kode të ndryshme produktesh, ku në njërin nga këto 
kode rezulton të ketë shpenzim faktik në masën 6.99 milionë lekë nga 7 milionë të planifikuar. 
Vërehet që planifikimi i investimeve në këtë program ka problem me konsistencën e raportimit 
të të dhënave duke krijuar paqartësi mbi shpenzimet e planifikuara dhe ato faktike të projektit. 
Projektet e tjera me financim të brendshëm janë detyrime të palës shqiptare në formën e TVSH 
për projekte rikonstruksioni Qendrash Sociale apo ajo e fëmijëve me aftësi të kufizuar 
për të cilat mungon një informacion i detajuar në raportet e publikuara nga MSHMS mbi 
progresin dhe rezultatet konkrete të arritura nga këto projekte. 
 
Projekti “Ngritja e modulit shtesë për kontrollin e menaxhimit te rastit ne kuadër të 
projektit te PAK nga BB”, ka performuar mirë. Ky projekt ishte planifikuar në masën 60.1 
milionë lekë dhe është realizuar në masën 55.2 milionë lekë. Përveç realizimit në terma 
financiar, në raportet e monitorimit të MSHMS nuk gjejmë informacione të detajuara mbi 
rezultatet e këtij projekti. 

Programi “Rehabilitimi i të Përndjekurve Politikë” 

Ky program synon integrimin e ish të Përndjekurve Politikë nga regjimi komunist në jetën e 
shoqërisë shqiptare. Pagesat e dëmshpërblimit të ish dënuarve politik. 
Qëllimi i politikës së këtij programi është “Integrimi në jetën sociale të shoqërisë shqiptare e ish 
të Përndjekurve Politike nga regjimi komunist si dhe dëmshpërblimi financiar për dëmet e 
shkaktuara”. Ky qëllim përmbushet përmes objektivave të mëposhtëm: 

 
1. Ndjekja e çështjeve për Integrimin e ish të Përndjekurve Politikë  nga regjimi komunist 

në jetën e shoqërisë shqiptare. 
2. Pagesat e dëmshpërblimit të ish dënuarve politik. 

 

Tabela 16: Realizimi i shpenzimeve sipas artikujve ekonomikë   Në lekë 

Programi "Rehabilitimi i të 
Përndjekurve Politikë" 

01190 

Plani 
Fillestar 
 Vjetor  

Viti 2023 

Plani Vjetor 
 i Rishikuar 
 Viti 2023 

Ndryshimi 
i planit 
vjetor 

Fakti 2023 
Diferenc
a Plan-

Fakt 

% e 
realizimi

t 

600 Paga 19,914,000 23,514,000 3,600,000 22,966,665 547,335 98% 

601 Sigurime Shoqërore 3,367,000 3,917,000 550,000 3,747,572 169,428 96% 

602 Mallra dhe Shërbime të Tjera 10,219,000 7,619,000 -2,600,000 7,528,762 90,238 99% 

603 Subvencione 0 0 0 0 0 0% 

604 
Transferta Korente të 
Brendshme 

0 3,000,000 3,000,000 2,991,300 8,700 0% 

605 Transferta Korente të Huaja 3,000,000 0 -3,000,000 0 0 0% 

606 
Trans per Buxh. Fam. & 
Individ 

1,000,000,00
0 

1,100,150,00
0 

100,150,00
0 

1,097,778,35
7 

2,371,64
3 

100% 

  
Nëntotali Shpenzime 
Korente 

1,036,500,00
0 

1,138,200,00
0 

101,700,00
0 

1,135,012,65
6 

3,187,34
4 

100% 

230 Kapitale të Patrupëzuara 0 0 0 0 0 0% 

231 Kapitale të Trupëzuara 0 0 0 0 0 0% 

  
Nëntotali Shpenzime 
Kapitale me financim të 
brendshëm 

0 0 0 0 0 0% 

230 Kapitale të Patrupëzuara 0 0 0 0 0 0% 

231 Kapitale të Trupëzuara 0 0 0 0 0 0% 

  
Nëntotali Shpenzime 
Kapitale me financim të 
huaj 

0 0 0 0 0 0% 

  
Nëntotali i Shpenzimeve 
Kapitale 

0 0 0 0 0 0% 

Totali i Shpenzimeve 
Buxhetore të Programit 

1,036,500,00
0 

1,138,200,00
0 

101,700,00
0 

1,135,012,65
6 

3,187,34
4 

100% 

 
Planifikimi fillestar buxhetor në këtë program ka qënë në masën 1.036 miliardë lekë dhe është i 
gjithë për pjesën e shpenzimeve korrente, pasi për këtë program për vitin 2023 nuk janë planifikuar 
projekte investimi publike. Pjesën më të madhe të shpenzimeve e ka transferta nga buxheti i shtetit 
për kompensimin e ish të përndjekurëve politikë e cila është planifikuar në masën 1 miliardë lekë. 
Gjatë vitit 2023, rishikimi i planit buxhetor është bërë në masën më të madhe në zërin e 
transfertës për kompensimin e ish të përndjekurve duke u rritur me 100 milionë lekë. Rishikimet 
e tjera të planit përkojnë me reflektimin e rritjes së fondit të pagave për shkak të politikës së rritjes 
së pagave të nisur gjatë vitit 2023, rialokime të brendshme mes zërave dhe një reduktimi prej 2.6 
milionë lekë i shpenzimeve për mallra dhe shërbime. 
 
Programi paraqitet i qëndrueshëm në aspektin e planifikimit buxhetor të produkteve dhe 
realizimit të tyre të lidhura me shpenzimet korrente. Produktet e programit janë të qëndrueshme 
që do të thotë janë përputhje me produktet e krijuara nga MSHMS në dokumentin buxhetor 
afatmesëm 2023-2025 dhe gjatë vitit 2023 nuk janë prezantuar produkte të reja. Vijon zbatimi i 
politikave të nisura të programit dhe në vitet e mëparshme pa ndryshime thelbësore.  
Më poshtë paraqitet performanca e produkteve të këtij programi në vlerë sasiore dhe në vlerë 
financiare (000/lekë) për vitin 2023:         

  

Tabela 17: Performanca e produkteve     Në lekë 

Kodi i 
Produktit 

Emërtimi i 
Produktit 

Njësia 
matëse  

Sasia  
Fillestar

e 

Shpenzimet 
sipas  
planit 

Fillestar 
Vjetor 

Sasia 
e 

rishikua
r 

Shpenzimet 
sipas planit 

të rishikuart 
ë vitit korent 

Sasia 
Faktik

e  

Shpenzimet 
Faktike  

91302AA 

Ish te 
Perndjekur 
Politik te 
rehabilituar 
dhe 
integruar 

Nr. te 
integruaris
h 

900 36,500,000 900 38,200,000 900 37,234,299 

91302AB 

Ish te 
perndjekur  
(dosje) te 
kompensuar 
financiarish
t 

Nr.  
personash 

7,300 
1,000,000,00

0 
7,300 

1,100,000,00
0 

2,807 1,097,778,357 

  Total     
1,036,500,00

0 
  

1,138,200,00
0 

  1,135,012,656 

Produkti “Ish të Përndjekur Politikë të rehabilituar dhe integruar” është planifikuar në sasinë 
plan 900 persona dhe në fakt janë rehabilituar 900 të tillë. Janë shpenzuar 37.2 milionë lekë nga 
38.2 të planifikuar me buxhetin e rishikuar.  

 
Për Produktin “Ish të përndjekur (dosje të kompensuar financiarisht”) janë planifikuar 7300 
dosje për t’u trajtuar me fondin e rishikuar prej 1.1 miliardë lekë dhe janë trajtuar faktikisht 2807
dosje me një fond prej 1.097 miliardë lekë. Vihet re që sasia faktike e produktit rezulton shumë e 
ulët krahasuar me planin e parashikuar prej 7300 dosjesh. Në raportin e monitorimit të MSHMS 
nuk gjejmë shpjegime mbi performancën e ulët në terma sasiorë të këtij produkti.  

KONKLUZIONE  

 
 Pavarësisht rritjes së buxhetit në vlerë nominale në vite, shëndetësia në Shqipëri vijon të 

mbetet e nënfinancuar krahasuar me rajonin, gjë që dëshmohet nga pesha e vogël që kanë 
shpenzimet e shëndetësisë në shpenzimet e përgjithshme publike dhe në Produktin e 
Brendshëm Bruto.  

 Qytetarët shqiptarë detyrohen të paguajnë shuma të larta nga të ardhurat e tyre 
vetjake për të zgjidhur problemet e tyre shëndetësore jashtë mbulimit që ofrojnë skemat 
shëndetësore dhe sloganeve të shëndetësisë falas. 

 Të dhënat e publikuara nga MSHMS dhe MF mbi monitorimin e buxhetit të Shëndetësisë 
dhe Mbrojtjes Sociale pavarësisht se kanë pësuar përmirësim krahasuar me të dhënat e 
publikuara në raportin e vitit 2022, përsëri rezultojnë të kufizuara duke vështirësuar 
analizën e performancës së shpenzimeve dhe produkteve të realizuara në këtë sektor gjatë 
vitit 2023. 

 Cilësia e raporteve të publikuara të monitorimit vazhdon të jetë e dobët duke u 
shoqëruar me një mungesë të theksuar transparence në përdorimin e fondeve 
buxhetore, veçanërisht ato të lidhura me projektet e investimeve publike me financim të 
brendshëm.  

 Treguesit e Performancës të parashikuara në dokumentin e PBA 2023-2025, nuk 
monitorohen dhe as raportohen nga ana e MSHMS. Në raportin e monitorimit sqarimet 
janë të pamjaftueshme për të justifikuar mungesën e raportimit të tyre. 

 Planifikimi i Buxhetit për këtë sektor rezulton i dobët veçanërisht në drejtim të 
konsolidimit të të dhënave, të cilat në mungesë të njohurive teknike të fushës është e 
pamunduar të analizohen. 

 Probleme me kostimin e produkteve konstatohen në programet kryesore të MSHMS 
duke ngritur dyshime mbi përgjegjëshmërinë menaxheriale të procesit të kostimit 
veçanërisht të shërbimeve shëndetësore. 

 Konkludojmë që Shëndetësia në Shqipëri nuk është fushë prioritare mbështetur në 
nivelin e financimit që merr nga buxheti i shtetit. Për më tepër, mungon një analizë e 
rezultateve të shpenzimet publike të sektorit në drejtim të përmirësimit të cilësisë së 
shërbimeve shëndetësore. Në këto kushte, nuk mund të flitet për arritje në këtë fushë nëse 
mungon një analizë performance mbi shpenzimet publike në shëndetësi deri tani. 

REKOMANDIME 

 

 Rritja e buxhetit për sektorin e shëndetësisë në nivelin e financimit të sektorit 
në vendet e Rajonit dhe me qëllim mbulimin e plotë të popullatës me shërbime 
shëndetësore cilësore. 

 Rritja e cilësisë së monitorimin të buxhetit të shëndetësisë dhe mbrojtjes sociale 
nga ana e MSHMS dhe MF, duke rritur transparencën në përdorimin e fondeve 
buxhetore, veçanërisht ato të lidhura me projektet e investimeve publike me 
financim të brendshëm. 

 Planifikimi më i mirë i kostos së produkteve veçanërisht atyre të shërbimeve 
shëndetësore. 

 


